

КОМИ РЕСПУБЛИКАСА ЭКОНОМИКА СÖВМÖДАН МИНИСТЕРСТВОЛÖН ТШÖКТÖД

Бизнес-инкубаторъяс – ичöт предпринимательстволöн субъектъяслы отсалан инфраструктура котыртöм да сöвмöдöм кузя мероприятиеяс збыльмöдöм вылö Коми Республикаса республиканскöй бюджет тшöт весьтö овмöсса субъектъяслы субсидияяс сетöм кузя государственнöй услуга сетан административнöй регламент вынсьöдöм йылысь

Коми Республикаса Правительстволысь 2008 во сентябр 24 лунся 332-р №-а тшöктöм збыльмöдöм могысь тшöкта:

1. Вынсьöдны Бизнес-инкубаторъяс – ичöт предпринимательстволöн субъектъяслы отсалан инфраструктура котыртöм да сöвмöдöм кузя мероприятиеяс збыльмöдöм вылö Коми Республикаса республиканскöй бюджет тшöт весьтö овмöсса субъектъяслы субсидияяс сетöм кузя государственнöй услуга сетан административнöй регламент содтöд серти.

2. Предпринимательство сöвмöдан юкöнлы котыртны удж вылынджык пасйöм административнöй регламент серти  государственнöй услуга сетöм кузя.

3. Тайö тшöктöд збыльмöдöм бöрся видзöдны Коми Республикаса эскономика сöвмöдöм кузя министрöс вежысь – М.И.Пономаревалы.

Министр                                                                     И.Е.Стукалов
Сыктывкар

2009 вося июль 2 лун

215 №
Вынсьöдöма 

Коми Республикаса экономика 

сöвмöдан министерстволöн

2009 во июль  _2 лунся 215 №-а тшöктöдöн

(содтöд)
Бизнес-инкубаторъяс – ичöт предпринимательстволöн субъектъяслы отсалан инфраструктура котыртöм да сöвмöдöм кузя мероприятиеяс збыльмöдöм вылö Коми Республикаса республиканскöй бюджет тшöт весьтö овмöсса субъектъяслы субсидияяс сетöм кузя государственнöй услуга сетан АДМИНИСТРАТИВНÖЙ РЕГЛАМЕНТ 
1. Панас 

1.1. Тайö Административнöй регламентыс (водзö – Регламент) урчитö Коми Республикаса экономика сöвмöдан министерстволысь (водзö – Министерство) админисративнöй процедураяс да административнöй вöчöмторъяс нуöданног да кадколаст, бизнес-инкубаторъяс – ичöт предпринимательстволöн субъектъяслы отсалан инфраструктура котыртöм да сöвмöдöм кузя мероприятиеяс збыльмöдöм вылö Коми Республикаса республиканскöй бюджет тшöт весьтö овмöсса субъектъяслы субсидияяс сетiгöн тэчаса юкöнъяс да чина йöз костын öта-мöдкöд уджалöм (водзö – государственнöй услуга).

1.2. Государственнöй услугасö вöчö ачыс Министерство.

1.3. Государственнöй услуга вöчигöн подуласьö:

- «Россия Федерацияын ичöт да шöр предпринимательство сöвмöдöм йылысь» 2007 во июль 24 вося 209-ФЗ №-а Федеральнöй оланпас вылö (РФ законодательстволöн собрание, 2007, 31 №, 4006 ст.);

«2009 воын Коми Республикаын ичöт да шöр предпринимательство субъектъяслысь инфраструктура артмöдысь организациияяслы государственнöй отсöг йылысь» Коми Республикаса Правительстволöн 2009 во март 10 лунся 53 №-а шуöм вылö (Коми Республикаса государственнöй власьт органъяслöн индöд-тшöктöмъяс, 2009, 8 №, 109 ст.);

«2009 воын Коми Республикаын ичöт да шöр предпринимательство сöвмöдöм да отсöг сетöм» ведомствоса торъя мога уджтас вынсьöдöм йылысь» (водзö – Уджтас) Коми Республикаса экономика сöвмöдан министерстволöн 2008 во декабр 23 лунся 417 №-а тшöктöд вылö (Коми му, 2009, март 28 лун);

«2009 воын Коми Республикаын ичöт да шöр предпринимательство сöвмöдöм да отсöг сетöм» ведомствоса торъя мога уджтас збыльмöдöм йылысь» Коми Республикаса экономика сöвмöдан министерстволöн 2009 во февраль 13 лунся 40 №-а тшöктöд вылö (Коми му, 2009, март 28 лун).
1.4. Государственнöй услуга сетöмлöн бöртаснас лоö:

- бизнес-инкубаторъяс – ичöт предпринимательстволöн субъектъяслы отсалан инфраструктура котыртöм да сöвмöдöм кузя мероприятиеяс збыльмöдöм вылö овмöсса субъектъяслы субсидияяс (водзö – субсидия) вуджöдöм;

- субсидия сетöмын öткажитöм.

1.5. Государственнöй услуга сетöмлöн юридическöй фактöн лоö:

- Министерствоöн овмöсса субъектлы субсидия сетöм йылысь решение примитöм;

- Министерствоöн овмöсса субъектлы субсидия сетöмын öткажитöм йылысь решение примитöм.

1.6. Государственнöй услуга босьтысьясöн лоöны овмöсса субъектъяс, кодъяслы лöсялöны Федеральнöй оланпасöн урчитöм корöмъяс да Уджтасöн урчитöм  условиеяс (водзö - овмöсса субъектъяс).

II. Государственнöй услуга збыльмöдан пöрадок дорö корöмъяс

Государственнöй услуга сетöны дон босьтöг.

Государственнöй услуга сетöны овмöсса субъектлöн сьöм отсöг босьтöм вылö заявка (водзö – субсидия вылö заявка) видлалöм йылысь шыöдчöм серти, мый гижöма произвольнöй формаын да сетöма тайö Регламентлöн 2.2. пунктса лыддьöг кузя документъясöн.

Государственнöй услуга сетöм йылысь шыöдчöм сетiгöн виччысян кадколастыс оз вермы лоны 30 минутысь дырджык.

Документъяссö сетö ичöт предпринимательство субъект либö дöвереннöй морт пыр, а сiдзжö пошта либö абу пошта организацияясöн корренспонденция нуысь-вайысь вылö гражданско-правовöй сикас сёрнитчöм серти.

2.1. Государственнöй услуга збыльмöдан правилöяс йылысь юöртан пöрадок

2.1.1. Государственнöй услуга збыльмöдан правилöяс йылысь юöр сетöны: 

- веськыда Министерствоын;

- телефон пыр;

- Öтуввез сетьын йöзöдöмöн;

- инфраструктура организацияяслöн гижöда шыöдчöмъяс серти.

Государственнöй услуга сетöмысь кывкутысь специалист (водзö текст серти – специалист): Коми Республикаса экономика сöвмöдан министерстволöн предпринимательство сöвмöдан юкöнса медыджыд специалист-эксперт.
2.1.2. Министерстволöн инпас, справкаяс сетан телефонъяс да консультацияяс, Öтуввез-сайт йылысь юöръяс вайöдсьöны тайö Регламентлöн 1 №-а содтöдын.

2.1.3. Министерстволöн уджаланног (график) йылысь юöр вайöдсьö тайö Регламент дорö 1 №-а содтöдын, а сiдзжö висьталöны справкаяс да консультацияяс сетан телефонъяс пыр да йöзöдöны Министерстволöн Öтуввез-сайтын.
2.1.4. Овмöсса субъектъяслöн гижöда шыöдчöмъяс серти вочакывсö ыстöны шыöдчысьлöн пошта инпас серти гижöда шыöдчöм воан кадпассянь комын лунысь оз сёрджык.
2.1.5. Министерствоса специалистъяс овмöсса субъектъясöс петкöдлысьяслöн телефонса звöнöк вылö да ас сёрниöд шыöдчöмъяс вылö сетöны вочакыв татшöм юалöмъяс вылö:
- государственнöй услуга сетöм кузя шыöдчöмъяслысь Министерстволöн делопроизводстволöн систамын пасйöм пыран номеръяс йылысь;

- государственнöй услуга сетöм кузя нормативнöй правовöй актъяс йылысь (нормативнöй актлысь ним, номер, примитан кадпас);

- государственнöй услуга сетöм кузя  Министерстволöн Öтуввез-сайтын йöзöдöм юöрлысь инпас;

- государственнöй услуга сетан правилöяс йылысь мукöд юöр.

2.1.6. Государственнöй услуга сетан пöрадок йылысь юöрла телефон пыр Министерствоö овмöсса субъектöн шыöдчигöн государственнöй услуга сетöмысь кывкутысь специалист висьталö ассьыс ов, ним, вич, чин, юкöн ним.

Телефон пыр сёрнитігöн специалистлы колö сёрнитны ясыда, оз позь сёрнитны ас гöгöрса йöзкöд да торкны сёрни мöд телефон вылö воöм звöнöк понда.

2.17. Министерствоса Öтуввез-сайтын йöзöдöны татшöм юöр:

- государственнöй услуга сетöмöн веськöдлан, нормаа законодательнöй да нормативнöй правовöй мукöд актлöн текстъяс;

- тайö Регламент;

- Министерстволöн инпас, уджаланног (режим), телефон номеръяс.

2.2. Государственнöй услуга босьтöм вылö колана документ лыддьöг

2.2.1. Государственнöй услуга сетöны овмöсса субъектлöн субсидия вылö заявка видлалöм йылысь шыöдчöм да татшöм документъяс серти:

- юридическöй кывкутысьöс государственнöя пасйöм эскöдысь документъяслöн нотариальнöя эскöдöм копияяс, а сiдзжö Подувпуктаслысь нотариальöя эскöдöм копия;
- произвольнöй формаа гöгöрвоöдана гижöд, кытчö пыртöма юöр:
10 воöдз бизнес-инкубаторлöн арталана специализация йылысь;

ичöт предпринимательство субъектъяслы оргтехникаöн да пызан-улöсöн могмöдöм котыртöм (вöлi нин котыртöм) уджалан местаяслöн лыд йылысь;

сёрни нуöдан жыр йылысь;

лекция нуöдан жыр йылысь;

коллективнöя вöдитчан оргтехника: факс, копируйтан аппарат, сканер, рöма принтер, телефонса мини-АТС йылысь;

ичöт предпринимательство субъектъяслы кокньöдъяса условиеяса услугаяслöн лыддьöг серти вöзйöмъяс;

бизнес-инкубаторлöн овтöм жыръяс  сетöм могысь ичöт предпринимательство субъектъясöс бöръян критерийяс да условиеяс йылысь;

бизнес-инкубаторлöн овтöм жыръяс ичöт предпринимательство субъектъяслы арендаö да (либö) субарендаö сетан условиеяс (арендалöн кадколаст да арендаысь мынтысьöм) йылысь;

бизнес-инкубатор видзöм вылö быдлунъя мынтысьöмъяс кузя сьöмöн могмöдöм серти вöзйöмъяс йылысь;

- асэмбуралан право йылысь эскöданпас либö документъяс, кутшöмъяс эскöдöны  бизнес-инкубатор котыртöм да (либö) сöвмöдöм могысь зданиеöн (здание юкöнö) да (либö) муöн вöдитчан право (кор вöрзьöдны позьтöм объект пырö муниципальнöй эмбурö – муниципальнöй эмбурö пырысь объектъяслöн реестрысь выписка);

- мероприятиеяс збыльмöдöм кузя колана средствояслысь рöштшöт произвольнöй формаын своднöй сметнöй рöштшöт содтöмöн (кор стрöитöны, выльмöдöны либö капитальнöя дзоньталöны бизнес-инкубаторлысь зданиесö (здание юкöнсö);

- овмöсса субъектлöн бизнес-инкубаторлы сетöм здание (здание юкöн) торъя мог серти вöдитчöм серти обязательство, а сiдзжö 10 воысь абу регыдджык кежлö сiйöс сьöмöн могмöдан источникъяс, кутшöмъясöс сöгласуйтöма меставывса асвеськöдлан органкöд, кодлöн мутасын лоас збыльмöдöма проектсö, вöрзьöдны позьтöм объектыс кö пырö муниципальнöй эмбурö (произвольнöй формаын).

2.3. Государственнöй услуга збыльмöдан кадколаст

2.3.1. Государственнöй услуга збыльмöдан кадколаст артмö государственнöй услуга збыльмöдiгöн торъя административнöй процедура олöмö прöтöмлöн öтув кадколастысь, но оз вермы лоны унджык:

- овмöсса субъектлысь субсидия вылö заявка да шыöдчöм дорö сетöм документъяс урчитöм корöмъяслы лöсялöмсö видлалöм йылысь шыöдчöм видлалöм – пасйöм шыöдчöм да документъяс Министерствоö воан кадпассянь да овмöсса субъектлы субсидия сетöм (сеттöм) йылысь кывкöртöд вöчöм кадпасöдз 30 календарнöй лунысь;

- овмöсса субъектлы субсидия сетöм (сетöмын öткажитöм) йылысь решение примитiгöн -  овмöсса субъектлы субсидия сетöм (сетöмын öткажитöм) йылысь кывкöртöд вöчан кадпассянь овмöсса субъектлы субсидия сетöм (сетöмын öткажитöм) йылысь юöртöм ыстан кадпасöдз 10 уджалан лунысь;

- овмöсса субъектлы субсидия сетiгöн – овмöсса субъектöн тайö Регламентса 3.3.1. п.-ын пасйöм документъяс  сетан кадпассянь овмöсса субъектлöн тшöт вылö субсидия вуджöдан кадпасöдз 10 уджалан лунысь.

Государственнöй услуга збыльмöдiгöн административнöй процедураяслöн лыддьöгсö да медыджыд кадколастъяссö вайöдöма тайö Регламентлöн 3 юкöдын.

2.4. Государственнöй услуга збыльмöдöмын öткажитöм вылö подувъяс

2.4.1. Государственнöй услуга збыльмöдöмын öткажитöм вылö подувъясöн лоöны:

1) овмöсса субъектöн, кодлöн абу правоыс босьтны субсидия,  тайö Регламентлöн 2.2.1. пунктын пасйöм документъяслöн лыддьöг серти документъяс сетöм;

2) тайö Регламентлöн 2.2.1. пунктын пасйöм документъяссö абу ставсö сетöма;

3) сетöм документъясын эмöсь абу стöч юöръяс.

2.5. Государственнöй услуга збыльмöдан местаяс дорö корöмъяс

2.5.1. Государственнöй услуга збыльмöдöмкöд йитчöм шыöдчöмъяс да документъяс примитöны Министерстволöн инпас серти: Сыктывкар, Интернациональнöй ул., 108 керка, 514-515 №-а кабинетъяс, тайö Регламент дорö 1 №-а содтöдын индöм уджалан режим серти.

2.5.2. Государственнöй услугаяс сетöм вылö жыръяс могмöдсьöны государственнöй услуга сетöм вылö колана оборудованиеöн (компьютеръясöн, электроннöя арталан техникаöн, электроннöя юöртан средствоясöн, связь средствоясöн, Öтуввез пыртöмöн, оргтехникаöн), канцелярия кöлуйöн, юöр да справка сетан материалъясöн, петкöдлана юöр сетöмöн, периодическöй изданиеясöн, улöсъясöн да пызанъясöн.

Государственнöй услуга збыльмöдöмын участвуйтысь специалистъяслöн уджалан местаяс могмöдсьöны ов, ним, вич пасйöм вывескаясöн.

3. Административнöй процедураяс

Государственнöй услуга збыльмöдiгöн пöртсьöны олöмö татшöм административнöй процедураяс:

- субсидия вылö заявкаöн шыöдчöмлысь да сы дорö сетöм документъяслысь урчитöм корöмъяслы лöсялöмлунсö видлалöм;

- овмöсса субъектлы субсидия сетöм (сетны öткажитöм) йылысь решение примитöм;

- овмöсса субъектлы субсидия сетöм.

 Государственнöй услуга збыльмöдан блок-схема вайöдсьö тайö Регламент дорö 2 №-а содтöдын.

3.1. Субсидия вылö заявкаöн шыöдчöмлысь да сы дорö сетöм документъяслысь урчитöм корöмъяслы лöсялöмлунсö видлалöм
3.1.1. Тайö Регламентлöн 2.2.1. пункт серти субсидия вылö заявкаöн шыöдчöмысь да сы дорö сетöм документъяслысь урчитöм корöмъяслы лöсялöмлунсö видлалöм кузя административнöй процедура заводитчö Министерствоö  пасйöм субсидия вылö заявкаöн шыöдчöм да сы дорö сетöм документъяс воöмсянь.

3.1.2.  Субсидия вылö заявкаöн шыöдчöмсö да сы дорö сетöм документъяссö пасйö Министерстволöн Контрольнöй да кадръяс кузя веськöдланiнса котыртан удж да контроль юкöн Министерствоын  примитöм делопроизводство кузя правилöяс серти да воан лунö либö мöд луннас сетö Министерствоса предпринимательство сöвмöдан юкöнö (водзö – юкöн).

3.1.3. Юкöнö воöм субсидия вылö заявкаöн шыöдчöмсö да сы дорö сетöм документъяссö Министерствоын  примитöм делопроизводство кузя правилöяс серти вурöны да ыстöны Министерство бердын котыртöм Сьöм отсöг босьтны кöсйысь ичöт да шöр предпринимательствоса субъектъяслы отсöг сетысь инфраструктураса овмöс субъектъяслысь да организацияяслысь заявкаяс видлалысь комиссияö (водзö – Комиссия).

Юкöн котыртö Комиссиялысь уджсö, могмöдö техническöя да юöрöн.

3.1.4. Комиссия видлалö овмöсса субъектъясöн сетöм субсидия вылö заявкаöн шыöдчöмсö да сы дорö сетöм документъяссö найöс пасйöм серти, донъялö омöсса субъектсö субсидия сетан условиеяс да урчитöм корöмъяс серти   да вöчö кывкöртöд овмöсса субъектлы субсидия сетöм (сетны öткажитöм) йылысь.

3.1.5. Субсидия вылö заявкаöн шыöдчöм да сы дорö сетöм документъяс видлалöм кузя административнöй процедуралöн медыджыд кадколастыс  оз вермы лоны 30 лунысь унджык,  министерствоö овмöсса субъектлöн пасйöм шыöдчöм да документъяс воан кадпассянь Комиссияöн овмöсса субъектлы сетöм (сетны öткажитöм) йылысь кывкöртöд вöчан кадпасöдз лыддьöмöн.

3.1.6. Процедуралöн бöртас - Комиссияöн овмöсса субъектлы сетöм (сетны öткажитöм) йылысь кывкöртöд вöчöм.

Комиссиялысь кывкöртöдсö оформитöны сёрнигижöдöн.

3.2. Овмöсса субъектлы субсидия сетöм (сетны öткажитöм) йылысь решение примитöм

3.2.1. Овмöсса субъектлы субсидия сетöм (сетны öткажитöм) йылысь решение примитан административнöй процедура заводитчö Комиссиялöн овмöсса субъектлы субсидия сетöм (сетны öткажитöм) йылысь кывкöртöд юкöнö воöмсянь.

3.2.2. Юкöн Комиссиялöн кывкöртöд подув вылын 5 уджалан лунöн дасьтö овмöсса субъектлы субсидия сетöм (сетны öткажитöм) йылысь Министерствоса тшöктöдлысь бала да сетö сiйöс кырымавны Коми Республикаса экономика сöвмöдан министрлы либö сылысь могъяс збыльмöдысь мортлы (водзö Министр).

3.2.3. Овмöсса субъектлы субсидия сетöм (сетны öткажитöм) йылысь Министерствоса тшöктöд кырымалöм бöрын вит уджалан лунöн овмöсса субъектлы ыстöны сы кузя решение примитöм йылысь юöртöм.

3.2.4. Овмöсса субъектъяслы, кодъяс серти примитiсны субсидия сетöм йылысь бур решение, содтöд ыстöны юкöнöн дасьтöм субсидия сетöм йылысь сёрнитчöмлысь бала. 

3.2.5. Процедуралöн бöртас:

- овмöсса субъектлы субсидия сетöм (сетны öткажитöм) йылысь Министерствоса тшöктöд кырымалöм;

- овмöсса субъектлы субсидия сетöм (сетны öткажитöм) йылысь юöртöм ыстöм;

- овмöсса субъектлы, код серти примитiсны субсидия сетöм йылысь бур решение, субсидия сетан сёрнитчöмлысь бала дасьтöм;

- овмöсса субъектлы, код серти примитiсны субсидия сетöм йылысь бур решение, субсидия сетан сёрнитчöмлысь бала ыстöм.

3.3. Овмöсса субъектлы субсидия сетöм

3.3.1. Овмöсса субъектлы субсидия сетан административнöй процедура заводитчö Министерствоö овмöсса субъектöн кырымалöм субсидия сетан сёрнитчöм да мероприятие збыльмöдiгöн овмöсса субъект рöскодъяслöн подулалöм эскöдысь документъяс воöмсянь.

3.3.2. Тайö Регламентлöн 3.3.1. пунктын урчитöм воöм документъяссö пасйö Министерстволöн Контрольнöй да кадръяс кузя веськöдланiнса котыртан удж да контроль юкöн Министерствоын  примитöм делопроизводство кузя правилöяс серти  да налöн воан лунö либö мöд луннас сетö юкöнö, кодi овмöсса субъектн сетöм документъяс подув вылын арталö субсидиялысь ыдждасö.

3.3.3. Овмöсса субъектлы сетан субсидиялысь ыдждасö сетöны вынсьöдны Министрлы.

3.3.4.   Овмöсса субъектлы сетан субсидиялысь вынсьöдöм ыдждасö  сетöны Министерствоса бухгалтерскöй учёт юкöнö.

Пасйöм арталöм серти субсидиясö вуджöдöны овмöсса субъектлы.

3.3.5. Процедуралöн бöртас – субсидия сетан сёрнитчöмын пасйöм банковскöй реквизитъяс  серти овмöсса субъектлöн тшöт вылö (водзö – овмöсса субъектлöн тшöт) субсидия вуджöдöм.

3.3.6. Овмöсса субъектлы субсидия сетан административнöй процедуралöн збыльмöдан медыджыд кадколастыс оз вермы лоны унджык дас уджалан лунысь, овмöсса субъектсянь Министерствоö тайö Регламентлöн 3.3.1. пунктын пасйöм документъяс воан кадпассянь овмöсса субъектлöн тшöт вылö субсидия вуджöдан кадпасöдз.

4. Государственнöй услуга збыльмöдöм бöрся 

видзöдан пöрадок да формаяс

4.1. Тайö Реглементса положениеясö да мукöд нормативнöй правовöй актö, мыйяс урчитöны государственнöй услуга сетöм дорö корöмъяс, Министерствоса специалистъяслöн кутчысьöм да збыльмöдöм бöрся, а сiдзжö кывкутысь йöзöн решениеяс примитöм бöрся быд лун видзöдö Коми Республикаса экономика сöвмöдан министрöс вежысь, кодi курируйтö государственнöй услуга сетöм кузя юалöмъяс.

4.2. Государственнöй услуга збыльмöдöмлöн тырвыйöлун да качество серти планöвöй прöверкаяс нуöдöны кварталын öтиысь оз тшöкыдджыка, непланöвöй прöверкаяс нуöдöны овмöсса субъектъяслöн шыöдчöмъяс серти.

4.3. Государственнöй услуга збыльмöдiгöн примитöм (олöмö пöртöм) решениеясысь да вöчöмторъясысь (вöчтöмторъясысь) гражданскöй служащöйяс кывкутöны законодательство серти.

5. Чина мортлöн вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение обжалуйтан пöрадок

5.1. Овмöсса субъектлöн эм право ёрдöдз обжалуйтны государственнöй услуга збыльмöдiгöн вöчöмтор (вöчтöмтор) да примитöм решениеяс.

5.2. Ёрдöдз обжалуйтан предметöн лоö государственнöй услуга абу качественнöя вöчöм либö государственнöй услуга сеттöм.

5.3. Ёрдöдз обжалуйтан процедура заводитчö Министерствоö шыöдчöм (норасьöм) воöмсянь, мый пасйö Министерстволöн Контрольнöй да кадръяс кузя веськöдланiнса котыртан удж да контроль юкöн  Министерствоын примитöм делопроизводствоса правилöяс серти да локтан лунö  либö мöд луннас сетöны водзвыв видлалöм могысь Министерстволöн Контрольнöй да кадръяс кузя веськöдланiнса котыртан удж да контроль юкöнса начальниклы.

Уджалан график да йитчан юöр пасйöма  тайö Регламент дорö 1 №-а содтöдын.

Овмöсса субъектлöн шыöдчöмсö (норасьöмсö) водзвыв видлалöм бöрын сетöны Министрлы, кодi примитö воöм шыöдчöм (норасьöм) кузя служебнöй прöверка нуöдöм йылысь решение да индö служебнöй прöвекрка нуöдöмысь да шыöдчöм (норасьöм) вылö вочакыв бала дасьтöмысь кывкутысь мортöс.

5.4.  Тайö Административнöй регламентса положениеяс Министерствоса сотрудникъясöн да чина йöзöн торкалöм йылысь юöр позьö ыстыны электроннöй пошта пыр (minek@rkomi.ru ), а сiдзжö юöртны 24-62-99 телефон пыр.
5.5. Шыöдчöм (норасьöм) оз видлавны  сэки, кор:

5.5.1. Шыöдчöмын (норасьöмын) абу пасйöма шыöдчöм мöдöдысь овмöсса субъект йылысь юöръяс, пошта инпас, мый серти колö мöдöдны вочакывсö;

5.5.2. Шыöдчöмын (норасьöмын) эмöсь ёрччана либö увтыртана кывъяс, чина мортлöн, а сідзжö сылöн семьяö пырысьяслöн олöмлы, дзоньвидзалунлы да эмбурлы лёк вöчны кöсйöм;

5.5.3. Шыöдчöмсö он вермы лыддьыны;

5.5.4. Шыöдчöмын (норасьöмын) эм юалöмъяс, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд йитöдын, да та дырйи шыöдчöмын (норасьöмын) оз вайöдсьыны выль помкаяс да лоöмторъяс.

5.6. Шыöдчысьлысь шыöдчöм (норасьöм) мöдöдöны Министрлы.

5.7. Шыöдчöмсö (норасьöмсö) видлалöны гижöда шыöдчöм пасъян кадпассянь 30 лунöн.
5.7. Кор шыöдчöм (норасьöм) видлалöмын öткажитöны, сэки шыöдчысьлы юöртöны гижöдöн öткажитан помкаяс пасйöмöн.

5.8. Ёрдöдз обжалуйтан бöртаснас лоö шыöдчöмын (норасьöмын) пасйöм нелючкияс вылö гижöда вочакыв сетöм.

5.9.  Государственнöй услуга збыльмöдiгöн вöчöм да примитöм вöчöмторъяс (вöчтöмторъяс) да решениеяс обжалуйтöм кузя шыöдчöмъяс объективнöй да ас кадö видлалöмысь кывкутö министерствоса чина морт, кодi кырымалiс шыöдчöм (норасьöм) вылö вочакывсö.

5.10. Шыöдчöм (норасьöм) видлалiгöн вöчöм да примитöм вöчöмторъяссö (вöчтöмторъяссö) да решениеяссö вермöны обжалуйтны ёрдын Россия Федерацияса арбитражнöй процессуальнöй законодательство серти.

Бизнес-инкубаторъяс – ичöт предпринимательстволöн 
субъектъяслы отсалан инфраструктура котыртöм да 
сöвмöдöм кузя мероприятиеяс збыльмöдöм вылö 
Коми Республикаса республиканскöй бюджет тшöт весьтö 
овмöсса субъектъяслы субсидияяс сетöм кузя 
государственнöй услуга сетан административнöй регламент дорö 
1 №-а содтöд

Коми Республикаса экономика сöвмöдан министерстволöн инпас, йитчан телефонъяс, Öтуввез-инпас йылысь

ЮÖРЪЯС 

Коми Республикаса экономика сöвмöдан министерство.
Инпас: Интернациональнöй ул., 108 к., 514 каб., Сыктывкар, Коми Республика, 167983.
Телефон (8212) 21-45-08 (водзвежöс).

Сайт инпас: http//mbrk.ru
Государственнöй услуга сетöм кузя гражданалы консультация сетан телефонъяс: (8212) 24-83-32, 24-98-85, 24-41-25.

Государственнöй услуга сетöм кузя гражданалы консультация сетöм вылö (426 кабинет), а сiдзжö государственнöй услуга сетöмкöд йитчöм шыöдчöмъяс да документъяс примитöм вылö (514-515 кабинетъяс) уджаланног:

Выльлун – пекнича: 9.00-сянь – 17.00 – öдз;
пекнича да праздник лунъясö: 9.00-сянь – 16.00-öдз.

Государственнöй услуга сетан юалöмъяс кузя Коми Республикалöн экономика сöвмöдан министерствоса делопроизводство системаын пасйöм пыран номеръяс йылысь справкаяс сетан телефон: (8212) 24-61-64.

Шыöдчöмъяс (норасьöмъяс) примитöмысь кывкутысьлöн телефон: - (8212) 24-62-99.

Электроннöй пошта: minek@rkomi.ru
Бизнес-инкубаторъяс – ичöт предпринимательстволöн 
субъектъяслы отсалан инфраструктура котыртöм да 
сöвмöдöм кузя мероприятиеяс збыльмöдöм вылö 
Коми Республикаса республиканскöй бюджет тшöт весьтö 
овмöсса субъектъяслы субсидияяс сетöм кузя 
государственнöй услуга сетан административнöй регламент дорö 

2 №-а содтöд 

Государственнöй услуга збыльмöдан

БЛОК-СХЕМА
	Субсидия вылö заявка видлалöм йылысь шыöдчöм воöм

	Сетöм документъяссö тырвыйöлун вылö видлалöм да заявка видлалöм 

	Комиссиялöн субсидия сетöм (сетны öткажитöм) йылысь кывкöртöд

	Министерстволöн субсидия сетöм (сетны öткажитöм) йылысь тшöктöд

	Овмöсса субъектлы сы кузя примитöм решение йылысь юöртöм 

	Субсидия сетöм йылысь сёрнитчöм кырымалöм 

	Сетан субсидия ыджда арталöм да вынсьöдöм 

	Субсидия вуджöдöм


вудж. Коснырева Е.Г., 19410 пас 
